AUSTEVOLL  KOMMUNE  

Undervisning og kultur

5392 Storebø

Tlf. 55081000

postmottak@austevoll.kommune.no

Nyttige opplysningar for deg som vil søkja barnehageplass i Austevoll

Denne brosjyren har som mål å gje ei orientering om søknad til barnehagane og eit oversyn over kva for tilbod som finst i Austevoll. For ytterlegare informasjon, viser vi til vedtekter for Austevoll kommune sine barnehagar og vedtekter for den einskilde private barnehage.

Dersom ein barnehage blir avvikla etter at frist for Samordna opptak går ut, vil vi sjå på om barnet kan få plass i den barnehagen du har prioritert som nr 2 eller 3.
Generelt om barnehagar

Barnehagane er heimla i Lov om barnehagar med forskrifter. Barnehageeigar fastset vedtekter for sine barnehagar i samsvar med Lov om barnehagar § 15.

Austevoll kommune har tilsynsmynde overfor alle barnehagane i kommunen. Administrativt er barnehagane underlagt Undervisnings- og kulturetaten med Tenesteutvalet som politisk styringsorgan.

Desse barnehagane finst i Austevoll

Private barnehagar:

	Sjøliv FUS barnehage
	5384 Torangsvåg 
	82 plassar
	0-6 år
	Tlf. 55082192/93

	Bekkjarvik FUS barnehage
	5397 Bekkjarvik
	65 plassar
	0-6 år
	Tlf. 55082194

	Storebø FUS barnehage
	5392 Storebø
	65 plassar
	0 -6 år
	

	Haugland Gards- og friluftsbarnehage
	5392 Storebø
	45 plassar
	1-6 år
	Tlf. 55082196 

	Rabbagasten barnehage, pb.41
	5399 Bekkjarvik
	20 plassar
	0-6 år
	Tlf. 56184450

	Sol-li barnehage
	5392 Storebø
	23 plassar
	0-6 år
	Tlf. 55085350

	Småtroll barnehage
	5396 V. Vinnesvåg
	25 plassar, men har søkt om  utviding til 36 plassar
	0-6 år
	Tlf. 55084675

	Kolbeinsvik barnehage
	5394 Kolbeinsvik
	22 plassar
	1-6 år
	Tlf. 56184480

	Lyngtua barnehage
	5394 Kolbeinsvik
	15 plassar
	0-6 år
	Tlf. 56180273


Opningstider

	Bekkjarvik FUS barnehage
	10,25 t/d
	kl. 06.45-17.00
	ope heile året

	Storebø FUS barnehage
	10 t/d


	Kl. 07.00-17.00

(kan bli endra)
	ope heile året

	Sjøliv FUS barnehage
	10,25 t/d
	kl. 06.45-17.00
	ope heile året

	Haugland Gards- og friluftsbarnehage
	9,75 t/d
	kl. 07.00-16.45
	ope heile året

	Rabbagasten barnehage
	9,5 t/d
	kl. 07.00-16.30
	ope heile året

	Sol-li barnehage
	9,25 t/d
	kl. 07.00-16.15
	stengt 2 v juli (veke 28/29)

	Kolbeinsvik barnehage
	9 t/d
	kl. 07.15-16.15
	stengt 2 v juli + 2 v august

	Småtroll barnehage
	9 t/d 
	kl. 07.00-16.00
	stengt 2 v juli + 1 v august

	Lyngtua barnehage
	9 t/d
	kl. 07.00-16.00 
	stengt i juli


Kva slags type plass kan vi tilby?

· 100 % plass er 41-51,25 t/v      

·   80 % plass er 33-40 t/v      

·   60 % plass er 25-32 t/v       

·   50 % plass er 17-24 t/v      

· Foreldra og barnehagen blir einige om fordelinga av dagane. Det må koma fram på søknadsskjema kva dag barnet ynskjer å gå anna kvar veke ved 50 % plass.
Samordna opptak

Austevoll kommune har innført Samordna inntak for alle barnehagane i kommunen. Alle barnehagane har felles søknadsskjema. Hovudopptak skjer i mars/april, med frist 1. mars.  
Søknader som kjem inn etter fristen vert handsama etter hovudopptaket.

Du bør søkja på inntil tre barnehagar på same skjema. 
Det må koma fram på skjemaet:

1. kva for barnehage du ynskjer plass i, med alternativ 1, 2 og 3. 
2. kor stor plass du ynskjer 
3. kva dagar du ynskjer plass på.
4. kva dato du ynskjer plassen frå.
Søknadsskjema til alle barnehagane finn du:

Søknadsskjema ligg på heimesida til Austevoll Kommune, på følgjande adresse: http://www.austevoll.kommune.no/soeknadsskjema.html
Du kan laste ned søknadsskjema  til PC’n din og skrive direkte inn i søknadsskjema.

Søknadsskjema kan du elles få på Offentleg servicekontor på Kommunehuset, eller du kan spørja i ein av barnehagane. Du skal også få utdelt denne brosjyren på same stadene.

Alle søknader sendast til:

· Pr epost til postmottak@austevoll.kommune.no
· Pr brev til Austevoll Kommune, 5392 Storebø
· Pr faks til faks nr 55081001

Frist for innsending av søknad til Samordna opptak er sett til 1. mars 2011
FELLES OPPTAKSKRITERIA                                                                                                                                                                                                                                                                                                                                                                                                                                                                                                         

Lovheimel: Lov om barnehager
§ 12. Samordnet opptaksprosess i kommunen 

 Alle godkjente barnehager i kommunen skal samarbeide om opptak av barn. Kommunen skal legge til rette for en samordnet opptaksprosess, der det tas hensyn til barnehagenes mangfold og egenart. Brukernes ønsker og behov skal tillegges stor vekt ved selve opptaket. Ved en samordnet opptaksprosess skal likebehandling av barn og likebehandling av kommunale og private barnehager sikres. Forvaltningsloven kapittel IV-VI gjelder ikke for opptak i barnehage. Kongen gir forskrift om behandling av søknader om opptak i barnehage. 

Alle barnehagane i Austevoll er einige om felles opptakskriteria. Desse er godkjent av kommunestyret.

· Lov om barnehagar og Lov om barnevernstenester er overordna andre opptakskriteria.

· Austevoll Kommune har innført samordna
· Vi ser helst at barna har 100 % plass og gjev dei som har redusert plass rett til å auka sin plass før nye vert tekne inn. Unntak: Søknader med dokumentasjon for punkt 1-3 går føre alt.

· Barn som har sysken i barnehagen ved elles like kriteria.

· Eldre barn vert prioritert framfor yngre ved elles like kriteria.
· Barna har plassen til dei sjølv seier han opp. Oppseiingstid – sjå eigen tabell for dette. 

· Siste frist for oppseiing før ferien er 1. april, ev sjå barnehagen sine vedtekter.

· Ved søknad om prioritert plass etter punkta 1-7, må dokumentasjon vedleggjast! Manglande dokumentasjon fører til at søknaden vert lågare prioritert.
· Det vert sett av ein ankeplass i kvar barnehage.

Lovheimel: Lov om barnehager
§ 12a. Rett til plass i barnehage 

 Barn som fyller ett år senest innen utgangen av august det året det søkes om barnehageplass, har etter søknad rett til å få plass i barnehage fra august i samsvar med denne loven med forskrifter. Barnet har rett til plass i barnehage i den kommunen der det er bosatt. Kommunen skal ha minimum ett opptak i året. Søknadsfrist til opptaket fastsettes av kommunen. 

§ 13. Prioritet ved opptak 

Barn med nedsatt funksjonsevne har rett til prioritet ved opptak i barnehage. Det skal foretas en sakkyndig vurdering for å vurdere om barnet har nedsatt funksjonsevne.  Barn som det er fattet vedtak om etter lov om barneverntjenester §§ 4-12 og 4-4 annet og fjerde ledd, har rett til prioritet ved opptak i barnehage. Kommunen har ansvaret for at barn med rett til prioritet får plass i barnehage. 

Prioriteringsliste:
1. Barn med nedsett funksjonsevne har prioritet ved opptak etter Lov om barnehagar § 13. Det skal føreliggja sakkunnig vurdering. Vurderinga skal leggjast ved søknaden.

2. Barn som det er fatta vedtak om etter Lov om barnevernstenester §§ 4-12 og 4-4 andre og fjerde ledd. Vedtaket skal leggjast ved søknaden.

3. Barn som har ekstraordinære belastningar i heimen, t.d. der ein eller begge foreldra har ei funksjonshemming eller ved langvarig, alvorleg sjukdom hos foreldre eller søsken. Dokumentasjon må leggjast ved søknaden.  

4. Barn med minoritetsspråkleg bakgrunn. Legg ved dokumentasjon.

5. Barn med foreldre i 100 % stilling eller skulegang på heiltid. Legg ved dokumentasjon.

6. Barn som har søsken i barnehagen. Legg ved dokumentasjon.
Handsaming av søknadene

Samordna opptak skjer i samarbeid mellom Austevoll kommune og styrarane i barnehagane gjennom ein opptakskomité der styrarar i dei private barnehagane er representert. Den einskilde styrar i barnehagen innstiller barn til ledige plassar i eigen barnehage, opptakskomiteen samordnar dette og gjer endeleg vedtak. 
Tildelt plass gjeld den barnehagen og den plasstorleiken som er oppgjeve.

Svar på søknadene vil bli sendt dei føresette innan 15. april.
Nytt barnehageår går frå 15.08. til 14.08. Søknader som kjem inn etter 1. mars, vil ikkje bli handsama før etter at hovudopptaket med eventuell klagehandsaming er avslutta. Då vil nye søknader bli handsama etterkvart som dei kjem inn til kommunen. Dei blir vurdert etter same kriteria og tekne inn dersom det er ledige plassar. Dersom det ikkje er plass i barnehagen som er førstevalet, får dei tilbod om plass etter andre eller tredje val, alt etter kor det er ledig plass. Det er høve til å stå på venteliste til den barnehagen ein vel som førsteprioritet. 

Ved suppleringsopptak vert plassane tildelt etter vanlege kriteria med utgangspunkt i ventelista pr. 15. oktober. Det er styrar i barnehagen i samarbeid med Austevoll kommune som avgjer vedtak på søknader i løpet av barnehageåret. Ved behov kan opptakskomiteen bli innkalla.

Dersom det kjem inn søknader før 1. mars som gjeld oppstart i barnehage i juli og fram til 14. august, kan du risikera at barnehagen ikkje kan ta i mot nye barn i denne perioden grunna m.a. ferieavvikling. Søknaden vil då bli handsama saman med hovudopptaket Samordna opptak i mars/april.

Oppseiing av plass, halda plass, endring av plasstype
Barn som allereie har plass i ein barnehage, har plassen til dei sjølv seier han opp. Dei må likevel gje svar på tilsendt brev om dei vil halda på plassen komande barnehageår, eventuelt søkja endring innan 15.februar. Desse søknadene vert handsama før hovudopptak etter gjevne kriteria. 

Dersom foreldre ynskjer å  auka eller redusera plass i løpet av året, må dei søkja på eige skjema som dei får i barnehagen og søknaden skal leverast i barnehagen. Styrar gjev melding til kommunen om endringar. 

Reduksjon av plass er å rekna som ei oppseiing og då gjeld barnehagen sine oppseiingsreglar. 

Innanfor barnehageåret kan barnehageplassen seiast opp, med oppseiingstid i følgje tabellen under, men ikkje seinare enn 1. april før sommarferien.  

	Barnehage
	Oppseiingstid
	Gjeldande frå dato

	Storebø FUS barnehage
	2 månader
	1. 

	Kolbeinsvik barnehage
	1 månad
	1.

	Småtroll barnehage
	1 månad
	1. eller 15.

	Lyngtua barnehage
	1 månad
	1.

	Rabbagasten barnehage
	1 månad
	1.

	Sol-li barnehage
	2 månader
	1. eller 15.

	Sjøliv FUS barnehage
	2 månader
	1. 

	Bekkjarvik FUS barnehage 
	2 månader
	1. 

	Haugland Gards- og Friluftsbarnehage
	2 månader
	1. 


Overføring til annan barnehage

Det er ikkje høve til å søkja om overføring mellom barnehagar. Ønskjer ein å søkja seg frå ein barnehage til ein annan, søkjer ein på ordinær måte og blir vurdert etter gjeldande opptakskriteria på lik linje med andre søkjarar. 

Klage

Søknad om kommunal barnehageplass er omfatta av Forvaltningslova. Foreldre som ikkje får tildelt plass til sine born kan klage på vedtaket. Dersom du ikkje får medhald i klaga, skal klaga gå vidare til avgjerd i Klagenemnda, som er Austevoll Formannskap, jf. Forvaltnings-lova § 28 første ledd.    
Satsar for foreldrebetaling 

Satsane for maks foreldrebetaling vil til ei kvar tid verta bestemt av Stortinget. 

Ved skuldig opphaldsbetaling kan ein rekna med å mista barnehageplassen. 
Satsane vert lagt ut på kommunen si heimeside under Undervisning og kultur, Barnehage.

Søskenmoderasjon

 Søskenmoderasjon er 30 % av gjeldande sats for alle plasstorleikar for barn nr 2, og 50 % for barn nr 3 og vidare. 

Private barnehagar får dekka sitt ”tap” pga søskenmoderasjonen frå kommunen. Refusjonen vert utbetalt to gonger pr år. Barnehagane må senda inn lister til kommunen, som viser kva dei har krav på, før utbetaling kan skje.

Ferie

Barnet skal ha 4 vekers ferie i løpet av eit barnehageår, 3 av desse skal takast samanhengande. Foreldra må søkja om ferie før 15. april. Avtala er bindande. Det er difor viktig at foreldra gjev klar beskjed om feriedagar til barnehagen. Dette gjeld både sommar, jul og påskeferie. Ferietid – sjå opningstider.

Planleggingsdagar

Barnehagane held stengt 5 dagar i løpet av barnehageåret pga. planlegging og skulering av dei tilsette. Sjå skuleruta som ligg på kommunen si nettside, i menylina på framsida, www.austevoll.kommune.no.

Barnehageplass og kontantstøtte

Vi viser til reglar frå Storting og regjering, som til ei kvar tid er gjeldande. Barnehagen pliktar å gje melding til kommunen innan den 10. i kvar månad om endringar i opphaldstida for barn som mottek kontantstøtte.

Det er den daglege opningstida i barnehagen som er utgangspunkt for kor mange timar kvar plass tel for i veka. Har du t.d. 80 % plass, har du tilbod om plass frå mellom 33 og 40 timar i veka. Sjølv om du avtalar med barnehagen om å henta barnet ditt tidlegare enn opningstida, gjev ikkje det grunnlag for å få kontantstøtte. 

Barnehagedagen sitt innhald

Er ulikt frå barnehage til barnehage, men alle barnehagar, uavhengig av eigarform, er pålagt å arbeida etter Lov om barnehagar og Rammeplan for barnehagar. Rammeplanen forpliktar barnehagane til å arbeida særskilt med barna sin evne til å omgåast andre gjennom leik, venskap og kommunikasjon. Barnehagane skal vidare gje barna erfaringar innafor sju fagområde; 

1. Kommunikasjon, språk og tekst, 

2. Kropp, rørsle og helse, 

3. Kunst, kultur og kreativitet,

4. Natur, miljø og teknikk. 

5. Etikk, religion og filosofi. 

6. Nærmiljø og samfunn.
7. Tal, rom og form.

Barnehagepersonalet skal gje barna erfaring og læring gjennom leik og sosialt samspel, og skal ta vare på ”livet her og no”. Det skal leggjast vekt på fysisk og psykisk omsorg, spontanitet, glede og humor.

Særskilt satsingsområde i alle barnehagane i kommunen er satsing på språkstimulering og Tidleg Registrering av Språkutvikling (TRAS). Alle barnehagane er også med i matematikkprosjektetet Fokus på matematikk gjennom leik og aktivitetar i barnehagekvardagen.

I tillegg kan kvar einskild barnehage ha sine eigne satsingsområde som skiftar frå år til år.
Kva kan du som brukar forvente av Austevoll  kommune og av dei private barnehagane som barnehageeigarar?

· Ei handsaming som er i samsvar med dei lover, retningslinjer og vedtekter som gjeld.

· Respekt for dykk som foreldre og for dine barns behov.

· Høve til medbestemming gjennom deltaking i foreldreråd og samarbeidsutval (valde representantar).

· Foreldremøte om generelle og aktuelle saker for den einskilde barnehage og foreldresamtalar om dykkar barn.

· Eit pedagogisk tilbod i barnehagar som arbeider målretta etter Lov om barnehagar, Rammeplanen for barnehagar og den einskilde barnehage sin årsplan.

· Austevoll Kommune skal ha ordningar som kan tilby barnefamiliar med lav betalingsevne ein reduksjon i eller fritak frå foreldrebetaling.
Kva forventar vi av deg som brukar av barnehagetilbodet?

· Vi forventar at du set deg inn i vedtekter og retningslinjer for barnehagane.

· Vi forventar at du betaler plassen til rett tid.

· Vi forventar at du overheld barnehagen si opningstid.

· Vi forventar at du er saman med barnet dei første dagane ved barnehagestart.

· Vi forventar at barnet har klede og utstyr som er tilpassa tilhøva ut frå ver og årstid.

· Vi forventar at du samarbeider med barnehagen om barnets ve og vel, og gjev barnehagen dei opplysningar som trengst, slik at omsorga og oppfølginga av barnet blir god nok.

· Vi forventar at du, så langt det er mogleg for deg, deltek på arrangement og møter som barnehagen inviterer til.
· Vi forventar at du les denne brosjyren nøye!
Utgjeve av Skulekontoret i Austevoll.

Revidert 21.02.2011
SAMORDNA OPPTAK 





I AUSTEVOLL ER DET BERRE PRIVATE BARNEHAGAR 








